
Այս ուղեցույցն այն մարդկանց համար է, ովքեր խնամում են երեխաների, որոնք COVID-19-ին 

բնութագրիչ ախտանշաններ ունեն: Ձեր երեխան կարող է թեստավորված լինե կամ չլինել վարակի 

համար, և թեստավորվել է, դոք կարող է ունենաք կամ չունենաք դրա արդյունքները: Ինչևէ, հաշվի 

առնելով վարակված մարդկանց թիվը, COVID-19- ի նման ախտանշաններ ունեցող երեխային 

պետք է խնամել ճիշտ հաստատված դեպքի նման:   

 

Սա նշանակում է, որ ձեր ընտանիքը պետք է հետևի հիմնական ցուցումներին ՝ COVID-19- ի 

տարածումից խուսափելու համար. 

• Վարակված երեխային պետք է առնվազն 7 օր «մեկուսացնել» տան մեջ ԵՎ առանց 

ջերմիջեցնող դեղորայքի օգտագործման ջերմությունն իջնելուց հետո առնվազն 3 օր  

• Տան մյուս անդամները, ովքեր մոտիկից շփվել եներեխայի հետ ախտանիշներն ի հայտ 

գալուց 48 ժամ առաջ մինչ երեխայի վա ընթացքում, սկսած ախտանիշներից առաջ, քանի 

դեռ երեխան չի ապաքինվել և մեկուսացումից դուրս եկել, պետք է վերջին շփումից հետո 14 

օր տանը կարանտինի մեջ մնան: 

o Եթե ընտանիքի անդամը (օրինակ` խնամողը) շարունակում է չպաշտպանված շփում 

ունենալ երեխայի հետ` վերջինիս մեկուսացման ժամանակահատվածում, այդ անձի 

կարանտինի վերջին օրը կլինի երեխայի ապաքինվելուց և մեկուսացումից դուրս 

գալուց 14 օր հետո:   

• Մեկուսացման և կարանտինի մասին մանրամասների համար, տես` այս ուղեցույցի 

վերջում առկա ռեսուրսների ցանկը:   

 

Ի՞ՆՉ Է ԱՄՓՈՓՎԱԾ ԱՅՍ ՈՒՂԵՑՈՒՅՑՈՒՄ 

 

Այս ուղեցույցը տեղեկատվություն է տալիս այն մասին, թե ինչ է անհրաժեշտ ձեր ընտանիքը 

պաշտպանելու համար, եթե ձեր երեխան COVID-19ունի: 

Փաստաթուղթն ունի հետևյալ բաժիները.  

1. Ձեզ և տան մյուս անդամներին վարակից պաշտպանելու համար անհրաժեշտ քայլեր  

2. Ինչպե՞ս խնամել թեթև կամ միջին ծանրության ախտանշաններ ունեցող երեխային  

3. Ի՞նչ անել, եթե ձեր երեխայի մոտ ավելի լուրջ ախտանիշներ են զարգանում; ինչպես 

ճանաչել լուրջ հիվանդության ախտանշանները և ինչ քայլեր է հարկավոր ձեռնարկել  

4. Ի՞նչ անել, եթե ձեր երեխան հատուկ բժշկական խնամքի կարիք ունի, որը նրան կամ.  

o Դնում է COVID-19-ի պատճառով լուրջ հիվանդության բարձր վտանգի տակ, կամ 

o Ավելի է դժվարացնում նրան խնամք տրամադրելը: e.  

 

1. ՔԱՅԼԵՐ՝ ԻՆՔՆԵՐԴ ՁԵԶ ԵՎ ՏԱՆ ՄՅՈՒՍ ԱՆԴԱՄՆԵՐԻՆ ՎԱՐԱԿԻՑ ՊԱՇՏՊԱՆԵԼՈՒ 

ՀԱՄԱՐ:  

 

Վտանգը COVID-19-ից երեխաների համար կարծես թե շատ ավելի քիչ է, քան չափահասների 

համար:  Չափահասների համար վարակվել և վարակվելուց հետո լուրջ հիվանդանալը ավելի 

http://www.publichealth.lacounty.gov/

հավանական է: Սա նշանակում է, որ COVID-19 ունեցող երեխային խնամելու կարևոր է մաս է ձեր 

տանը մյուսների հիվանդանալուց պաշտպանելն է: Հատկապես զգույշ եղեք խուսափել վարակը 

տարածելուց, եթե ձեր տանը կա 65 տարեկանից բարձր, սրտի, թոքերի կամ իմունային 

համակարգի վրա ազդող խռոնիկ հիվանդություններ կամ հաշմանդամություն ունեցող կամ հղի 

մարդ: Տես՝ 

http://publichealth.lacounty.gov/media/Coronavirus/docs/people/GuidanceIndividualsDisabilitiesChronicC

onditions.pdf COVID-19-ի վերաբերյալ ուղեցույց՝ խռոնիկ հիվանդություններ ունեցող մարդկանց 

համար և http://publichealth.lacounty.gov/media/Coronavirus/docs/people/GuidancePregnancy.pdf 

հղիության վերաբերյալ:  

 

 

Ձեր ընտանիքին պաշտպանելու հիմնական քայլերն են.  

• Երեխան պետք է մնա իր սենյակում: Եթե երեխան չունի իր ուրույն սենյակը, ընտրեք տան 

մի հատված, որտեղ նա կարող է առանձնացված լինել մյուսներից:   

o Միգուցե պետք լինի ցանց օգտագործել կամ սավան կախել, բայց որևէ միջոց միջոց՝ 

երեխայի և տան մյուս անդամների միջև պատնեշ դնելու համար:  

• Թող երեխան առանձին լոգարանից օգտվի: Եթե դա հնարավոր չէ, համոզվեք, որ երեխայի 

ամեն օգտվելուց հետո, լոգարանը մաքրվում ՝ Տես՝ 

http://publichealth.lacounty.gov/media/Coronavirus/docs/protection/CleaningInfographic.pdf 

իմանալու համար, թե ինչպես կանխել տանը COVID-19-ի տարածումը):  

• Եթե երեխան 2 տարեկանից մեծ է և խռոնիկական շնչառական խնդիրներ չունի, օգնեք 

նրան, որ բժշկական դիմակ կրի ամեն անգամ, երբ տան մյուս անդամները շրջակայքում են 

(ներառյալ՝ դուք):   

o Երկու տարեկանից փոքր երեխաները երբեք չպետք է դիմակ կրեն:  

o 2-8 տարեկան երեխաները չափահասի օգնությամբ կարող են դիմակ կրել, եթե միայն 

երեխան չունի որևէ խնդիր, որն ազդում է շնչառության վրա:  

• Սովորեցրեցրեք երեխային անձեռոցիկ օգտագործել՝ փռշտոցը կամ հազը ծածկելու համար, 

ապա այն աղբամանը նետել: Սովորեցրեք նրանց փռշտալ կամ հազալ արմունկի վրա, այն 

դեպքերի համար, երբ անհրաժեշտ պահին անձեռոցիկ չունեն:. 

• Փորձեք սահմանափակել երեխայի անմիջական խնամքը մեկ խնամողի:  Ընտանիքի մյուս 

անդամները կարող են այլ եղանակներով օգնել, բայց  ավելի լավ է, որ միյան մեկ մարդ 

կանոնավոր կերպով շփվի երեխայի հետ:  

o Նախընտրելի է, որ խնամողը պաշտպանիչ դիմակ և և ձեռնոցներ կրի՝ երեխային կամ 

նրա խաղալիքներին, անկողնուն, սպասքին և այլ պարագաներին դիպչելիս:  

o Եթե նույնիսկ խնամողը ձեռնոցներ է օգտագործել, ձեռքերը հաճախակի լվանալը 

խիստ կարևոր է խնամողի համար, ով մտնում ու դուրս է գալիս երեխայի սենյակից: 

Խնամողը պետք է խուսափի սեփական դեմքին, աչքերին քթին կամ բերանին ձեռք 

տալուց, բացառությամբ՝ անմիջապես լվացվելուց հետո:  

• Ցանկալի է միանգամյա օգտագործման ափսեներ և սպասք օգտագործել երեխայի 

կերակուրների համար: Եթե երեխան օգտագործում է նույն ափսեները և սպասքը, ինչ տան 

http://www.publichealth.lacounty.gov/
http://publichealth.lacounty.gov/media/Coronavirus/docs/people/GuidanceIndividualsDisabilitiesChronicConditions.pdf
http://publichealth.lacounty.gov/media/Coronavirus/docs/people/GuidanceIndividualsDisabilitiesChronicConditions.pdf
http://publichealth.lacounty.gov/media/Coronavirus/docs/people/GuidancePregnancy.pdf
http://publichealth.lacounty.gov/media/Coronavirus/docs/protection/CleaningInfographic.pdf

մյուս անդամները, այս պարագաները ամեն օգտագործելուց հետո հարկավոր է լվանալ 

սպասք լվացող մեքենայի մեջ կամ ամանների հեղուկ օճառով և տաք ջրով (չնայած՝ կարիք 

չկա դրանք առանձին լվանալու):  

 

Այս քայլերը խիստ կարևոր են՝ անկախ նրանից, թե որքան հիվանդ է ձեր երեխան: Հիշեք, ձեր 

երեխային պետք է, որ դուք առողջ լինեք՝ իրեն անհրաժեշտ խնամքն ապահովելու համար: 

 

2. ԻՆՉՊԵ՞Ս ԽՆԱՄԵԼ ԹԵԹԵՎ ԿԱՄ ՄԻՋԻՆ ԱԽՏԱՆՇԱՆՆԵՐ ՈՒՆԵՑՈՂ ԵՐԵԽԱՅԻՆ  

 

• COVID-19-ի տարածված ախտանշաններն են՝ հազը, դժվարացած շնչառությունը կամ 

շնչահեղձությունը և ջերմությունը:  

o Այն ախտանշաններ, որ երեխաները երբեմն ունենում են, ներառում է՝ կոկորդի ցավը  

(հազի կամ առանց հազի ուղեկցությամբ), արագ շնչառությունը և սովորականից 

ավելի քիչ ակտիվությունը:   

o Ւշադրություն դարձրեք ջերմությանը, եթե նույնիսկ այլ ախտանշաններ չեք տեսնում:  

▪ Եթե ձեր երեխան 3 ամսականից փոքր է և ջերմություն ունի, անմիջապես 

զանգահարեք ձեր բժիշկին: Եթե ուշ ժամ է, զանգահարեք ձեր բժիշկի կամ 

կլինիկայի շտապ օգնության համարով: Նորածնի մոտ ցանկացած ջերմություն 

կարող է լուրջ լինել: 

▪ Եթե ձեր երեխան 3 ամսականից 3 տարեկան է և 102.2F-ից բարձր ջերմություն 

ունի, զանգահարեք ձեր երեխայի բժիշկին: 

▪ Եթե ձեր երեխան 3 տարեկանից մեծ է և 102.2F-ից բարձր ջերմություն ունի, 

օգտվեք ձեր դատողությունից: Եթե երեխան այլ կերպ է վատառողջ երևում. 

Հիվանդ տեսք ունի և սովորականից ավելի քիչ ակտիվ է, ցանկալի է, որ 

զանգահարեք նրա բժշկին:  

▪ Եթե չունեք երեխաների համար նախատեսված ջերմաչափ, դուք կարող եք 

երեխայի ջերմաստիճանը որոշել՝ ուղակի զգալով նրա ճակատի 

ջերմաստիճանը: Սա ձեզ թվեր չի տա, բայց հաճախ կկարողանաք որոշել, եթե 

երեխան ջերմում է:  

• Կապվեք ձեր երեխայի բժշկի հետ, երբ նկատեք (կամ երբ ձեր երեխան հայտնի) COVID-19- ի 

ախտանշաններից որևէ մեկը: 

o Լավագույն տարբերակում, բուժաշխատողը ճանաչում է ձեր երեխային և կարող է 

օգնել ձեզ որոշելու, թե արդյոք այդ ախտանշանները COVID-19-ի են նման:  

o Ամենայն հավանականությամբ, բժիշկը հեռախոսով ձեզ խորհուրդներ կտա, քանի որ 

COVID-19 վարակի թեթև ախտանշանները բուժելու համար գրասենյակ այցելել 

անհրաժեշտ չէ, և այցելությունը կարող է վտանգի տակ դնել ձեր երեխային և 

գրասենյակում գտնվող մյուսներին:   

o Եթե դուք ցանկանում եք, որ բժիշկը զննի երեխային կամ լզի նրա հազը կամ այլ 

անմիջական շփում ունենա, փորձեք հեռա-բուժման ժամադրություն վերցնել, որը 

կարող եք անել հեռախոսով կամ նոութբուքի միջոցով:  

• -ի թեթև ախտանշաններ ունեցող երեխային խնամելը շատ նման է վատ մրսածություն 

ունեցող երեխային խնամելուն:   

o Պահեք երեխային, հարմարավետ պայմաններում: Համոզվեք, որ այն սենյակում, 

որտեղ նրանք գտնվում են, շատ տաք կամ շատ ցուրտ չէ: 

▪ Համոզվեք, որ երեխան չափից ավելի տաք չէ հագնված կամ և չափազանց տաք 

անկողնում չէ: Երիտասարդ երեխայի մոտ կարող է հեշտությամբ 

գերտաքացում լինել: 

o Համոզվեք, որ երեխան բավարար չափով հանգստանում է:  

▪ Երեխային պարտադիր չէ անընդհատ անկողնում մնալ, բայց նա չպետք է 

չափազանց ակտիվ լինի: Աշխատեք նրան հեռու պահել ընտանիքի մյուս 

անդամներից, նույնիսկ եթե նա անկողնում չէ:  

o Եթե երեխան ցավ է զգում կամ ջերմություն ունի, կարող եք օգտագործել 

ացետամինոֆենի (Tylenol կամ այլ տարածված ապրանքանիշ) տարիքին 

համապատասխան դեղաչափ`ախտանշանների և ջերմության դեմ:  

▪ Մի օգտագործեք դեղատոմս չպահանջող այլ դեղամիջոցներ, եթե միայն ձեր 

բժիշկը չի առաջարկել դրանք:   

o Երեխային շատ հեղուկներ տվեք խմելու: Հեղուկներով հագեցած լինելը շատ կարևոր 

է:  

▪ Մի օգատգործեք սպորտային կամ այլ շաքարով ըմպելիքներ ավելի փոքր 

երեխաների համար. Այդ ըմպելիքներում պարունակվող շաքարը կարող է 

ջրազրկումն ավելի վատացնել՝ փորլուծություն առաջացնելով:  

▪ Եթե երեխան ունեցել է փորլուծություն, որը երբեմն պատահում է COVID-19-ի 

դեպքում, նրա բժիշկը կարող է խորհուրդ տալ հատուկ ռեհիդրացիոն ըմպելիք 

(էլեկտրոլիտներով), որը պատրաստված է հատուկ երեխաների համար:  

▪ Ձեր երեխային հիդրացված պահելու համար լավ ընտրություններ են՝ ջուրը, 

ապուրը, մրգային սառույցները և արոմատիզատորներով ժելատինը: 

Ցանկացած տարիքի երեխաների դեպքում, խուսափեք կոֆեին պարունակող 

խմիչքներից: 

• Ներգրավեք այլ ընկերներին և հարևաններին՝ օգնելու ձեզ մեկուսացման և կարանտինի 

ժամանակահատվածում: Նրանք չեն կարող այցելել, բայց կարող են երեխայի համար 

սնունդ, տակդիրներ, խաղալիքներ, գրքեր կամ խաղեր կամ ձեզ անհրաժեշ այլ պարագաներ 

բերել:   

o Ձեր երեխան այս ժամանակահատվածում չի կարող խաղալ այլ երեխաների հետ, 

բայց մյուս ընտանիքներին խրախուսեք, որ նրանց երեխաները «այցելեն» հեռախոսով, 

պլանշետով կամ  լափթոփով, եթե ձեր երեխան բավականին մեծ է՝ մյուս երեխաների 

հետ շփմանը կարոտելու համար:  

3. ԻՆՉ ԱՆԵԼՙ, ԵԹԵ ՁԵՐ ԵՐԵԽԱՅԻ ՄՈՏ ԶԱՐԳԱՆՈՒՄ ԵՆ ԱՎԵԼԻ ԼՈՒՐՋ ԱԽՏԱՆՇԱՆՆԵՐ  

 

Չնայած երեխաների շատ փոքր տոկոսի մոտ է COVID-19- ի համար հիվանդանոցային խնամք 

պահանջել (համեմատած 20% հիվանդացած մեծահասակների հետ), հիվանդությունը կարող է 

լուրջ շրջադարձ ունենալ երեխաների մոտ: Կարևոր է իմանալ, թե ինչպես է դա բնութագրվում և 

գործողությունների ծրագիր ունենալ, եթե դա պատահի ձեր երեխայի հետ: Ձեր երեխայի բժիշկը  

կարող է օգնել ձեզ առանձնահատկությունների մասով, օրինակ՝ ում զանգահարել կամ ուր գնալ;  

այն մասին, թե ում հետ կարելի է զանգահարել և ուր գնալ; հետևյալը՝ ընդհանուր ուղեցույցներ են: 

 

• COVID-19-ի պատճառով լուրջ հիվանդանալու առավելագույն մեծ վտանգի տակ են այն 

երեխաները, որոնք հատուկ բժշկական խնամքի կարիք ունեն, որը քննարկվում է ստորև և 1 

տարեկանից ցածր երեխաները. Այդ պատճառով, ճիշտ կլինի կապի մեջ լինել ձեր երեխայի 

բժիշկի հետ և պատրաստի ծրագիր ունենաք, եթե նորածնի մոտ ախտանշաններ ի հայտ 

գան:  հայտնվեն մեջ:   

• Դուք հավանաբար լավ կդատեք ձեր երեխայի մոտ լուրջ հինադության հարցում. երեխայի 

արտաքինի կամ պահվածքի մեջ ցանկացած փոփոխություն պետք է նախազգուշացում լինի:  

• Հատուկ ախտանշանները, որոնց պետք է ուշադրություն դարձնել՝ բարձր ջերմություն է, 

դժվարացած շնչառության վատացում (հնարավոր է տեսնեք, որ երեխայի կրծքավանդակը 

բարձրանում և իջնում է), շփոթվածությունը կամ հանկարծակի քնկոտությունը: Անմիջապես 

զանգահարեք ձեր բժիշկին, եթե այդ ախտանշաններից որևէ մեկը ի հայտ գա:  

o Հավանաբար հնարավոր կլինի շարունակել ձեր երեխային տանը խնամելը, բայց 

ավելի լավ է դիտարկել իրավիճակը ձեր բժիշկի հետ և համոզվել, որ 

հիվանդանոցային խնամքը անհրաժեշտ չէ:  

• Եթե ձեր երեխան պայքարում է շնչելու համար, ի վիճակի չէ այլևս քայլել կամ խոսել, կամ 

սկսում է կապտել, զանգահարեք 911: Դիսպեչերին հայտնեք ձեր երեխայի տարիքը, 

որպեսզի որպեսզի նրանք կարողանան ճիշտ սարքավորումներով շտապ օգնություն 

ուղարկել: Նրանց նաև ասեք, որ ձեր երեխան COVID-19-ի ախտանշաններ է ունեցել, 

որպեսզի եկող բուժաշխատողները (EMT- ները) համապատասխան անձնական 

պաշտպանիչ իջոցներ կրեն: 

 

4. ԻՆՉ ԱՆԵԼ, ԵԹԵ ՁԵՐ ԵՐԵԽԱՆ ԲԺՇԿԱԿԱՆ ՀԱՏՈՒԿ ԽՆԱՄՔԻ ԿԱՐԻ ՈՒՆԻ:  

 

Բժշկական լուրջ կարիքներով երեխաներ  

Արակվեն Հատուկ առողջապահական կարիքներ ունեցող երեխաները կարող են հատկապես 

խոցելի լինել լուրջ հիվանդության առումով, եթե COVID-19-ով վարակվեն, եթե նրանց եթե նրանց 

վիճակը ներառում է թոքերի կամ իմունային համակարգի աշխատանքի խանգարում: Նույնիսկ եթե 

առողջական խնդիրը չի ազդում շնչառության կամ իմունային համակարգի վրա, երեխայի հատուկ 

առողջական խնամքի հետ կապված դեղամիջոցները և դրա հետ կապված այլ գործոնները կարող 

են ավելի բարդաձնել COVID-19-ի խնամքը:  

• Այս գործոնները հատկապես ավելի կարևոր են դարձնում կանխարգելումը:  

http://www.publichealth.lacounty.gov/

o  Եթե ձեր տան անդամներից որևէ մեկը կարևոր աշխատուժի մաս է կազմում և պետք 

է ամեն օր դուրս գա աշխատանքի, կարող է իմաստ ունենալ, որ այդ անձը COVID-19- 

ի բռնկման ընթացքում այլ տեղ ապրի: Եթե դա իրագործելի է ձեր ընտանիքի համար, 

դա կարող է նվազեցնել այդ ընտանիքի անդամի կողմից COVID-19-ը տուն բերելու 

հնարավորությունը:    

▪ Եթե դա իրագործելի չէ, ընտանիքի այդ անդամը պետք է բարձր 

նախազգուշական միջոցներ ձեռնարկի՝ վարակվելուց խուսափելու համար: 

Տես՝  

http://publichealth.lacounty.gov/media/Coronavirus/docs/protection/CleaningInfogra

phic.pdf աղտոտման հավանականությունը նվազեցնելու առաջարկվող քայլերի 

համար:  

o Յուրաքանչյուր ոք, ով գալիս է տուն՝ ձեր երեխայի խնամելու, ներառյալ՝ մասնավոր 

հերթապահի բուժքույրերը, պետք է խիստ նախազգուշական միջոցներ ձեռնարկեն, 

մասնավորապես` նախքան ձեր երեխային խնամելը ձեռքերը լվանալը և վարակի 

կանխարգելման համար համապատասխան միջոցների կիրառումը, ինչպես նշված են 

մատուցված խնամքի տեսակից կախված: 

o Եթե կան մարդիկ, ովքեր մտնում և դուրս են գալիս տանից, փորձեք երեխային 

մեկուսացնել առանձին տարածքում, որը հնարավոր է պաշտպանվել աղտոտումից:  

o Փորձեք ձեր երեխայի խնամքը սահմանափակել ընտանիքի մեկ հիմնական 

խնամողի, ով ցանկացած ժամանակ հնարավորինս կխուսափի տանից դուրս գալուց: 

Այդ անձը պետք է շատ ուշադիր լինի, որպեսզի ամեն անգամ երեխայի տարածք 

մտնելուց առաջ լվանա ձեռքերը: 

• Նախապես պատրաստվելը նույնպես շատ կարևոր է: Փորձեք գտնել այլընտրանքային 

խնամող, ով ի վիճակի կլինի և պատրաստվածություն կունենա՝ խնամելու ձեր երեխային, 

եթե դուք հիվանդանաք: Պլանավորումը կօգնի նաև ձեզ և մյուսներին՝ խնամելու ձեր 

երեխային, եթե երեխան վարակվի: 

o Համոզվեք, որ արտակարգ իրավիճակի թարմացված ծրագիր ունեք ձեր երեխայի 

համար, որի մեջ ուրվագծվում է երեխայի առողջական խնդիրները և բժշկական 

պատմությունը և մանրամասնում է օգտագործած դեղամիջոցները, ալերգիաները և 

այլ հակացուցումները, երեխայի և բոլոր բուժաշխատողների կողմից օգտագործվող 

երկարակյաց բժշկական սարքավորումները: Համոզվեք, որ ծրագրում ներառված են 

երեխայի հիմնական բժիշկի և ամենակարևոր մասնագետների կոնտակտային 

տվյալները:  

• Եթե ձեր երեխան COVID-19-ի ախտանշաններ է դրսևորում, անհապաղ կապվեք երեխայի 

հիմնական բժշկի և կարևոր մասնագետների հետ:  

o Մինչ սպասում եք, որ ձեր երեխայի բժիշկները հետ զանգեն, դուք պետք է ենթադրեք, 

որ ձեր երեխան COVID-19 ունի և հետևեք 1 բաժնում ներկայացված ցուցումներին:  

o Քանի որ ձեր երեխայի առողջական վիճակը առանձնահատուկ է, դուք պետք է 

հետևեք հաջորդ քայլերի վերաբերյալ ձեր երեխայի մասնագետների խորհուրդներին:   

o Եթե ձեզ խորհուրդ են տալիս գրասենյակ կամ հիվանդանոց գնալ, նրանք կասեն ձեզ, 

http://www.publichealth.lacounty.gov/
http://publichealth.lacounty.gov/media/Coronavirus/docs/protection/CleaningInfographic.pdf
http://publichealth.lacounty.gov/media/Coronavirus/docs/protection/CleaningInfographic.pdf

թե ինչպես անվտանգ ուղևորվել՝ այլ մարդկանց այս վիրուսով վարակելու վտանգը 

նվազագույնի հասցնելով:  

  

Զգացմունքային, վարքի կամ զարգացման առումով կարիքներ ունեցող երեխաներ  

Եթե ձեր երեխան ունի Զգացմունքային, վարքի կամ զարգացման առաջնային հատուկ կարիքը, ձեր 

հիմնական մարտահրավերները, հավանաբար, ավելի քիչ կապ կունենան բժշկական 

կառավարման հետ և ավելին կվերաբերի COVID-19 ունեցող երեխայի արդյունավետ 

մեկուսացման համար անհրաժեշտ վարքագծային փոփոխություններին:  

• Ձեր առաջին մարտահրավերը կարող է լինել հայտնաբերելը, որ ձեր երեխան հիվանդ է: 

Որոշ երեխաներ դժվարությամբ են ճանաչում իրենց իսկ ֆիզիկական զգացողությունները: 

մյուսները ի վիճակի չեն նկարագրել, թե ինչ են զգում կամ նույնիսկ արտահայտել, որ 

վատառողջ են: Եթե դա վերաբերում է ձեր երեխային, ապա հավանաբար սովոր եք 

հայտնաբերելու վատառողջ լինելու նշանները:   

o Ինչպես բոլորի մոտ, երեխայի մոտ COVID-19 ամենատարածված նախանշաններն են՝ 

ջերմությունը, հազը և դժվարացած շնչառությունը կամ շնչահեղձությունը: Բայց 

կարող է լինել նաև կոկորդի բորբոքում (հազի ուղեկցությամբ, կամ առանց դրա), 

արագ շնչառություն և դանդաղկոտություն. ավելի քիչ ակտիվություն, քան բնորոշ է 

ձեր երեխային: 

o Ձեր երեխայի վարքագծի մեջ կարող է հուշումներ գտնեք: Օրինակ, եթե ձեր երեխան 

հրաժարվելում է այն ուտելիքից, որը սովորաբար սիրում էր, դա կարող է բորբոքված 

կոկորդի նշան լինել:  

o Ձեր դատողությունը,  որը հիմնված է ձեր երեխայի հետ կապված նախկին փորձի 

վրա,  առանցքային կլինի՝ պարզելու, որ ձեր երեխան հիվանդ է և ինչպես է դա 

ազդում նրա վրա: 

• Երբ արդեն նկատել եք COVID-19-ի ախտանշանները և խոսել եք ձեր երեխայի բժշկի հետ, 

հաջորդ մարտահրավերը կլինի ընտանիքի մյուս անդամներին պաշտպանելու համար ձեր 

տունը ճիշտ կազմակերպելը, մինչ ապահովում եք ձեր երեխայի հանգիստը և հեղուկներ 

ընդունելը:  

o Հնարավոր է դժվար լինի համոզել ձեր երեխային դիմակ կրել, ձեռքերը լվանալ և այլ 

մարդկանցից 6-ոտնաչափ անվտանգ հեռավորություն պահպանել:  

 

▪ Բացատրեք՝ երեխայի զարգացման աստիճանին համապատասխան, թե ինչ է 

COVID-19-ը և ինչու են անհրաժեշտ բոլոր այդ փոփոխությունները: Առցանց 

կան մի շարք սոցիալական պատմություններ, որոնք կարող են օգտակար 

լինել: (տես, օրինակ՝ https://www.autism.org/wp-content/uploads/2020/04/Feeling-

Sick-COVID-19.pdf): 

▪ Տվեք հստակ և միանշանակ ցուցումներ վարքագծի յուրաքանչյուր 

փոփոխության մասին, որն անհրաժեշտ է ընտանիքի անդամներին 

պաշտպանելու համար. Այստեղ նույնպես, առցանց ռեսուրսները կարող են 

http://www.publichealth.lacounty.gov/
https://www.autism.org/wp-content/uploads/2020/04/Feeling-Sick-COVID-19.pdf
https://www.autism.org/wp-content/uploads/2020/04/Feeling-Sick-COVID-19.pdf

օգնել, կամ կարող եք ձեր ուրույն սոցիալական պատմությունը հորինել՝ 

ձեռքերը լվանալու, դիմակ կրելու և այլնի մասին:  

• Հետևեք վերոնշյալ 2-րդ Բաժնի բժշկական կառավարման ցուցումներին, բայց 

համապատասխան ձևով փոփոխեք՝ հարմարեցնելու ձեր երեխայի զարգացման 

կարիքներին:  

o Առանց հմպան ջերմաչափերը հնարավոր է մյուսների նման ճշգրիտ չլինեն, բայց եթե 

դրանք ավելի քիչ են տխրեցնում ձեր երեխային, ապա կարելի է օգտագործել: 

Նույնիսկ ճակատը, ձեռքը, ծոծրակը համբուրելով ջերմությունը ստուգելը նորմալ է, 

եթե ձեր երեխան միայն դա է հանդուրժում:  

o Գտեք այն ձևը, որը հարմար է ձեր երեխային դեղորայք տալու համար, եթե նա չի 

հանդուրժում հաբերն ու հեղուկները: Կարելի է դեղը խառնել կերակուրի հետ: Որոշ 

ծնողներ գտնում են, որ մոմիկներ օգտագործելն ավելի հեշտ է, քան բերանով 

ընդունվող ցանկացած ձևի դեղամիջոց: 

• Մշակեք առօրյա գործողությունների ժամանակացույց, որպեսզի ձեր երեխան ապաքինվելու 

ընթացքում կառուցողականության և կանխատեսելիության որոշակի զգացում ունենա: Դա 

կարող է օգնել ձեր երեխային հարմարվել ինչպես կանխարգելիչ միջոցառումներին, այնպես 

էլ իրենց սեփական խնամքի տարրերին, եթե նա գիտի, որ այդ գործողությունները 

տեղավորվում են մեկ օրվա մեջ, որը ներառում է նաև իրենց հաճույք պատճառող բաները: 

 

Բոլոր ծնողների համար, ովքեր խնամում են COVID-19 ունեցող երեխաների, հաղորդագրության 

մի մասը հետևյալն է. ՀՈԳ ՏԱՐԵՔ ՁԵՌ ՆԿԱՏՄԱՄԲ: Սա նշանակում է, որ անհրաժեշտ է ձեր 

երեխային խնամելու ընթացքում նախազգուշական միջոցներ ձեռնարկել դիմակ կրելու, 

անհրաժեշտության դեպքում ձեռնոցներ օգտագործելու, որտեղ իրագործելի է՝ սոցիալական 

հեռավորության պահպանելու միջոցով: Բայց սա նաև նշանակում է՝ ներգրավել տան մյուս 

անդամներին՝ կենցաղային աշխատանքները ստանձնելու համար, խնդրել ընկերներին կամ 

հարևաններին ձեզ համար սննդամթերքները բերել և հեռախոսով կամ համացանցով ձեր իսկ 

ընկերների ցանցի հետ կապի մեջ մնալ: 

 

ՈՐՈՇ ՕԳՏԱԿԱՐ ՌԵՍՈՒՐՍՆԵՐ 

• Այցելեք http://publichealth.lacounty.gov/media/coronavirus/resources.htm այն ծրագրերի ցուցակի 

համար, որոնք առաջարկում են օժանդակություն տարբեր ոլորտներում, սկսած սնունդից մինչև 

գրադարաններ և հոգեկան առողջության թեժ գծեր: 

• Այցելեք http://publichealth.lacounty.gov/media/coronavirus/ ՝ COVID-19- ի կանխարգելման և 

խնամքի բոլոր ասպեկտների վերաբերյալ ուղեցույցների համար: Կարող է հատկապես 

օգտակար համարեք դիմակների օգտագործման վերաբերյալ ուղեցույցը 

http://publichealth.lacounty.gov/media/coronavirus/docs/protection/GuidanceClothFaceCoverings.pdf 

ինչպես նաև սթրեսը հաղթահարելու ուղեցույցը 

(http://publichealth.lacounty.gov/media/coronavirus/docs/help/StrategiesForCoping.pdf): 

